
Sarajevo, 24.02. 2021. godine
Federalno ministarstvo okoliša i turizma, rješavajući po zahtjevu  investitora „Plantrans Dijabaz“ d.o.o.Banovići, za izdavanje obnovljene okolišne dozvole za kamenolom „Ribnica“ u općini Banovići, a temeljem članka 71. Zakona o zaštiti okoliša („Službene  novine Federacije BiH“, broj: 33/03), članka 18. Zakona o izmjenama i dopunama zakona o zaštiti okoliša („Službene novine Federacije BiH“, broj: 38/09), i članka 200. Zakona o upravnom postupku („Službene novine Federacije BiH“, broj: 2/98), d o n o s i: 

R J E Š E N J E 

1.Izdaje se obnovljena okolišna dozvola investitoru „PLANTRANS DIJABAZ“ d.o.o.Banovići, za eksploataciju industrijske mineralne sirovine dolerit-dijabaza PK „Ribnica“ u općini Banovići, površine  44 ha.
Lokacija kamenoloma “Ribnica“ se nalazi u graničnom dijelu prema općini Zavidovići, na krajnjem jugozapadnom dijelu naselja Željova prema najbližem naselju Ribnica i to na parcelama označenim kao k.č. broj: 679 zv. “Magazin“ i k.č. broj: 689 zv. “Ručale“, K.O. Željova, koje se vode kao državna svojina i kojim gospodari Šumsko-privredno društvo Tuzlanskog kantona
2. Pogon i postrojenje za koje se izdaje dozvola 
U okviru definiranog eksploatacionog polja ležišta dolerit-dijabaza "Ribnica", kamen se eksploatiše površinski, otvorenim kopom i to formiranjem etaža sa određenom međusobnom visinskom razlikom po projektiranom rješenju, uz upotrebu minsko-eksplozivnih sredstava za razaranje kompaktnih stijena.
Građevna koncepcija kamenolomskog postrojenja drobljenja, klasiranja i transporta dolerit-dijabaza na kamenolomu „Ribnica“ sastoji se iz slijedećih postrojenja, tehnološke opreme i objekata:

- prijemni usipni bunker;

- primarno drobilično postrojenje;

- postrojenje za primarno prosijavanje;
- sekundarno drobilično postrojenje;

- postrojenje za sekundarno prosijavanje;

- deponije mineralnih agregata;

- sistem transportera sa gumenim trakama;

- komandna zgrada.
Prateći objekti i sadržaji, koji omogućavaju obavljanje osnovne djelatnosti površinske eksploatacije industrijske mineralne sirovine dolerit-dijabaza, njegovo drobljenje i klasiranje u pojedine frakcije su:
-  portirnica na ulazno-izlaznoj zoni;
-  prostorija za odmor radnika;
-  prostorija za poslovođu;
-  skladište rezervnih dijelova i repromaterijala;
-  nadzemni rezervoar za dizel gorivo kapaciteta 10t;
-  prostor za održavanje rudarske mehanizacije;
2.1. Skladište rezervnih dijelova 

Skladište priručnog alata, rezervnih dijelova i repromaterijala, te ulja i maziva se nalazi u dva tipska kontejnera i jednom objektu pored primarne drobilice.
2.2. Nadzemni rezervoar za dizel gorivo 
Skladište dizel goriva se nalazi u nadzemnom rezervoaru kapaciteta 10 t, smještenom na krajnjem istočnom dijelu radne etaže, odnosno u zoni pomoćnih objekata. Ovaj rezervoar je smješten u ozidano korito u cilju sprečavanja rasipanja goriva i onečišćenja okoline i ograđen je mrežnom ogradom.
2.3. Rudarska mehanizacija i oprema
· Dizel agregat SDMO, tip GS400 K, snage pogona 400 KVA;

· Mobilni kompresor, tip DKZ – 10, snage motora 77 kW, efektivni kapacitet 9,3 m3/min., radni pritisak 745,3 kPa;

· Pneumatska bušilica sa uronjenim dubinskim čekićem , tip SGV – 73, brzina bušenja 3-12 m/h, radni pritisak komprimiranog zraka P=0,5884 Mpa, potrošnja komprimiranog zraka 7m3/min., ukupna dužina u položaju bušenja 5.700 mm, ukupna masa 1.250 kg;

· Utovarivač Komat'su, tip WA 420, snage motora 168 kW, zapremine kašike 4,0 m3, radne mase 20,1 t;

· Utovarivač Fiat Kobelco, tip W 270, snage pogona 204 kW, zapremina utovarne kašike 4 m3, radna težina 23.380 kg;

· Hidraulični bager Komat'su, tip PC 300, snage motora 154 kW, zapremine kašike 0,52-1,8 m3;

· Hidraulični bager Kobelco, tip SK 460 LC, snage motora 228 kW, zapremina kašike 250 m3, max. uspon 70%, ukupna težina mašine ca 45.800 kg;

· Buldozer, tip TG 170, snage motora 125 kW, mase15,6 t, rezervoar 330 l, najveći uspon pri kretanju 40%;

· Damper Volvo, tip A35D, zapremina sanduka 20 m3, masa vozila 28.300 kg;

· Rovokopač Hjundai 290 i Lipher 922;

· Postrojenje za drobljenje i klasiranje (kamenolomsko postrojenje za preradu kamena).

3. Opis aktivnosti za koje se izdaje dozvola
Proces eksploatacije kamena na kamenolomu ”Ribnica” sastoji se od sljedećih tehnoloških faza:

· Pripremni radovi – obuhvataju izradu pristupnih puteva na etaže i formiranje etaža u dijelu eksploatacionog polja;

· Otkrivka - skidanje i uklanjanje rastinja i jalovinskog pokrova; 

· Bušenje i miniranje minskih bušotina; 

· Obrušavanje rovnog kamena sa eksploatacionih etaža na osnovnu radnu etažu;
· Usitnjavanje negabaritnih blokova na sitnije komade na osnovnoj radnoj etaži;

· Utovar rovnog kamena na etažnim platoima i transport do postrojenja za drobljenje i klasiranje kamenih agregata na osnovnom radnom platou, na koti 379 u istočnom dijelu kamenoloma;

· Drobljenje i klasiranje rovnog kamena na kamenolomskom postrojenju;

· Utovar i transport gotovih frakcija;

· Utovar i transport krupnijih kamenih agregata na separaciju na lokaciji “Breštica“ u cilju dalje prerade na željene frakcije;

· Selektivno izdvajanje jalovine iz stijenske mase dolerit-dijabaza na radnoj etaži sa hidrauličkim bagerom ili utovarivačem, sa utovarom u kamione i transportom na vanjsko odlagalište jalovine;
· Održavanje površinskog kopa, internih puteva i radnog kruga;

· Održavanje rudarske mehanizacije i opreme i dr. 
Radovi na eksploataciji dolerit-dijabaza započinju otkrivanjem ležišta, odnosno krčenjem i uklanjanjem rastinja i skidanjem jalovinskog pokrova – humusa (otkrivke). Skidanje humusa vrši se u kombinaciji bager – buldozer – damper, tako da se humusni materijal deponuje u zapadnoj strani eksploatacionog polja, kako ne bi došlo do onečišćenja otkrivenog stijenskog masiva. Guranje materijala niz kosinu vrši se buldozerom na osnovni plato.

Za dobijanje rovnog kamena iz masiva neophodna je upotreba minsko-eksplozivnih sredstava za razaranje kompaktne stijenske mase. Bušenje i miniranje predstavlja glavni dio tehnološkog procesa eksploatacije dolerit-dijabaza na kamenolomu ”Ribnica“, a izvodi se angažovanjem druge firme za te poslove kao što je ”BEAT BH” d.o.o. Živinice sa kojom investitor ima potpisan Ugovor o saradnji broj: 936/12.
Bušačko-minerski radovi sastoje se iz sljedećih faza rada:
· bušenje minskih bušotina,

· punjenje minskih bušotina,

· iniciranje minskih bušotina.

Izvođenje minerskih radova mora se obavljati u skladu sa odredbama Pravilnika o tehničkim normativima pri rukovanju eksplozivnim sredstvima i miniranju u rudarstvu. Broj miniranja tokom jedne godine je u direktnoj vezi sa prirodnim uvjetima u ležištu i planiranoj godišnjoj proizvodnji, sukladno Glavnom rudarskom projektu.

Prerada dolerit-dijabaza u zahtjevane komercijalne agregate riješena je suhim postukom na kamenolomskom postrojenju, čiji projektovani kapacitet iznosi 106 t/h, kroz sljedeće tehnološke operacije:

· čiščenje-odabiranje ili oplemenjivanje mineralne sirovine,

· drobljenje kamena,

· prosijavanje i klasiranje,

· transport i

· deponiranje komercijalnih frakcija (dolerit-dijabaz) po granulacijama agregata potrebnih za izradu betonskih, asfaltnih i drugih smjesa materijala.

4. Sirovine i pomoćni materijali koji će se koristiti u radnom procesu 
Sve materijale koji su u procesima eksploatacije i prerade dolerit-dijabaza možemo podijeliti na: prirodne i industrijske. 
-Prirodne materijale čini dolerit-dijabaz, koji se eksploatira na eksploatacijskom polju ovog kamenoloma.
 -Industrijski materijali su: energent (dizel-gorivo D 2), mašinska ulja i maziva neophodni za rad rudarske mehanizacije i tehnološke opreme na eksploataciji i preradi kamena, te eksplozivna sredstva, a njihova potrošnja ovisi o produkciji agregata. 
Procjena potrošnje po vrsti i količini industrijskog materijala je  slijedeća: 
	Materijal
	Ukupna godišnja potrošnja
	Potrošnja po 1m3 frakcije

	Dizel gorivo
	98.473 – 304 994 lit./god.
	1,81

	Ulje i mazivo
	1.524 – 4.718  kg/god.
	0,028

	Eksploziv
	12.622 – 39.093 kg/god.
	0,232

	Antifriz
	136 – 420  lit/god.
	0,0025

	Filteri za mašine (gorivo, ulje, zrak)
	50  kom/god.
	-

	Akumulatori
	6 kom/god.
	-

	Tehnološka voda
	131 – 405  m3/god.
	2,40


Za podmazivanje strojeva i motora rudarske mehanizacije koriste se standardizovana ulja i maziva i to:

· Ulje 15 W 40:   610 – 1.887  l/god,

· Hidrol 46:         610 – 1.887  l/god.,

· Ulje 80 W 90:     152 – 472  l/god.,

· Mazivo Lis 2:     152 - 472 kg/god. 
· Pored navedenih materijala, na kamenolomu se za razaranje stijenske mase koristiti privredni eksploziv koji se nabavlja kao standardizovani proizvod od ovlaštenih firmi i doprema u skladu sa propisima koji reguliraju transport i rukovanje eksplozivima. Karakteristike eksploziva koji se koristi na ovom kamenolomu ”Ribnica”detaljno su date u Dopunskom rrudarskom projektu, Knjiga I, 2006. godine, urađenom od strane RMU Kakanj. Izbor eksploziva po svojim karakteristikama treba da odgovara geološkim karakteristikama masiva i odabranim parametrima geometrije miniranja. 
· Na lokaciji kamenoloma „Ribnica“ nema skladišta eksploziva niti se eksploziv skladišti na prostoru ovog kamenoloma, a miniranje vrši eksterni izvođač - firma “BEAT“ d.o.o. Živinice, prema ugovornim obavezama. Prema tome, za potrebe miniranja masiva doprema se eksploziv istog dana posredstvom izvođača miniranja i sav eventualno preostali eksploziv se po završetku minerskih radova istog dana vraća u skladište izvođača minerskih radova. Potrošnja eksploziva je ovisno od obima proizvodnje u proteklih pet godina varirala između 12.622 i 39.093 kg/god, a specifična potrošnja je iznosila 0,232 kg/m3 rovnog kamena. 

· Snabdijevanje pitkom vodom se vrši nabavkom i dopremom flaširane vode u komercijalnim pakovanjima koja se skladišti u objektu za radnike i koristi od strane radnika na kamenolomu. Voda za tehološke potrebe se obezbjeđuje dopremom u autocisterni Woma od strane JP  ”Vodovod i kanalizacija” d.o.o. Banovići i skladišti u razervoar zapremine 10 m3 koji se nalazi iznad objekata logistike, sukladno potpisanom Ugovor o sabdjevaju vodom čija kopija je data u prilogu. 


5. Emisije / utjecaji koje će pogon i postrojenje imati u okoliš su slijedeće:
Aktivnosti eksploatacije i proizvodnje industrijske mineralne sirovine dolerit-dijabaza na kamenolomu “Ribnica“ mogu uticati na sve komponente okoliša (zrak, vodu, zemljište, floru i faunu, lokalno stanovništvo, te prirodna dobra), posebno ako se ne preduzmu i stalno ne provode adekvatne planske mjere smanjivanja emisija ispod graničnih vrijednosti i mjere zaštite okoliša predviđene u ovom dokumentu. 
Emisije i negativni uticaji na okoliš mogu se eliminisati ili znatno smanjiti do okolinski prihvatljivih vrijednosti ukoliko se preduzimaju i stalno provode odgovarajuće mjere za smanjivanje emisija i zaštite okoliša, koje su predviđene ovim dokumentom kao i okolinskom dozvolom. Analiza i značaj identificiranih emisija i negativnih uicaja na okoliš predstavljen je u narednoj tabeli.
Analiza identificiranih emisija i značajnijih uticaja kamenoloma ”Ribnica” na okoliš

	Medij
	Identificirani izvori emisija i otpadni tokovi
	Značaj emisija i uticaja na okoliš

	Zrak
	Zagađenje zraka emisijama prašine koja nastaje pri bušenju i miniranju stijenskih masiva
	Mali ali je potrebno primijeniti mjere sprečavanja i ublažavanja 

	
	Zagađivanje zraka usljed emisije prašine koja nastaje pri utovaru i istovaru kamenog agregata.
	Neznatan do mali, ali je potrebno primijeniti mjere sprečavanja i ublažavanja emisije.

	
	Zagađivanje zraka usljed uzvitlavanja prašine sa radnih površina djelovanjem vjetra u sunčanom i sušnom periodu, te kretanjem rudarske mehanizacije i kamiona.
	Mali, ali je potrebno primijeniti mjere sprečavanja i ublažavanja emisije

	
	Zagađivanje zraka uslijed emisije otpadnih dimnih plinova koji nastaju kao produkt sagorijevanja dizel goriva u rudarskoj mehanizaciji i kamionima.
	Neznatan do mali, ali je potrebno primijeniti mjere ublažavanja emisije.

	Vode
	Ispiranje čestica prašine i mulja u vodotok Velika Ribnica sa radnih prostora na osnovnoj radnoj etaži. 
	Umjeren i potrebno je primijeniti mjere sprečavanja i ublažavanja

	
	Oborinske vode opterećene gorivom i uljem rasutim iz rudarske mehanizacije i kamiona na osnovnoj radnoj etaži.
	Umjeren i potrebno je primijeniti mjere sprečavanja i ublažavanja

	
	Nekontrolisano odlaganje opasnog otpada (stara ulja, stari filteri za ulje i stari akumulatori) i drugog otpada na obale i u korito vodotoka Velika Ribnica.
	Mali ali je potrebno primijeniti mjere sprečavanja adekvatnim upravljanjem i zbrinjavanjem.

	Zemljište
	Nekontrolisano rasipanje tečnih goriva i ulja iz rudarske mehanizacije i kamiona.
	Neznatan do mali, ali je potrebno primijeniti mjere ublažavanja emisije.

	Otpad
	Nepropisno odlaganje opasnog otpada (otpadno ulje, stari uljni filteri i akumulatori).
	Mali i potrebno je primijeniti mjere zaštite i zbrinjavanja.

	
	Nepropisano odlaganje mulja iz taložnice.
	Neznatan/mali ali je potrebno primijeniti mjere sprečavanja.

	
	Nepropisno odlaganje miješanog komunalnog otpada.
	Neznatan, ali je potrebno primijeniti mjere zaštite.

	Buka
	Buka proizvedena radom na prostoru kamenoloma “Ribnica“
	Mali do umjeren i potrebno je preduzeti mjere ublažavanja.


5.1. Emisije u zrak
Na prostoru lokacije kamenoloma “Ribnica“ u zrak se emituje mineralna prašina i otpadni dimni plinovi koji nastaju kao produkt sagorijevanja goriva u motorima rudarske mehanizacije i kamiona, te kao produkt sagorijevanja eksplozivnih sredstava pri miniranju. 
Emisija mineralne prašine se javlja u svim fazama i operacijama tehnološkog procesa eksploatacije i proizvodnje dolerit-dijabaza na površinskom kopu “Ribnica“ i svi izvori po svojoj prirodi imaju karakter nekontrolisanih (fugitivnih) izvora emisije.

Dominantni izvori prašine na kamenolomu “Ribnica“ su:

· bušenje minskih bušotina i miniranje stijenske mase, 

· obrušavanje rovnog kamena sa radnih etaža na osnovnu etažu, 

· utovar, interni transport i istovar rovne stijenske mase i otkrivke, 

· nekontrolisano uzvitlavanje mineralne prašine prilikom kretanja vozila na prostoru osnovne radne etaže i do kamenolomskog postrojenja,
· uzvitlavanje prašine sa radnih površina djelovanjem zračnih struja (vjetra). 

Nijedan od navedenih izvora emisija nema karakter kontinuiranog izvora u smislu odvijanja radova i ispuštanja zagađujućih tvari u zrak. Sve aktivnosti na kamenolomu su diskontinuirane i izvode se u određenim vremenskim intervalima, ovisno o obimu i potrebi proizvodnje kamenih agregata. Emisije u zrak se javljaju samo u vrijeme izvođenja radova na eksploataciji na kamenolomu te određenih tehnoloških operacija i aktivnosti na kamenolomu i kamenolomskom postrojenju za drobljenje i prosijavanje kamenih agregata.

Emisije mineralne prašine od bušenja minskih bušotina, miniranja i obrušavanja stijenske mase sa radnih etaža na osnovnu etažu se javljaju povremeno, u manjem intenzitetu i traje u kratkim vremenskim intervalima, zbog čega ne utiču značajnije na ambijentalni kvalitet zraka. 
Povremeno se javlja i sekundarna emisija mineralne prašine koja nastaje pri utovaru, premiještanju i istovaru kamenih agregata i jalovine, kao i uzvitlavanjem sa radnih površina kretanjem vozila i djelovanjem vjetra. Na uzvitlavanje prašine najviše utiče veličina adhezivne sile, oblik i disperzioni sastav prašine u nataloženim slojevima, vlažnost sloja prašine, intenzitet vjetra i insolacija. Uzvitlavanjem mineralne prašine sa radnih površina djelovanjem vjetra i kretanjem kamiona, posebno pri suhom i vjetrovitom vremenu, može se onečistiti zrak na prostoru lokacije i njenoj neposrednoj okolini. Zato se obavezno moraju provoditi odgovarajuće mjere zaštite u cilju sprečavanja i/ili ublažavanja nekontrolisane emisije prašine sa radnih površina na osnovnoj etaži. 

Emisija produktima sagorijevanja dizel goriva ovisi od ukupne dnevne potrošnje goriva i u direktnoj je funkciji vremena korištenja rudarske mehanizacije, strojeva i kamiona. Sa zaustavljanjem rada mehanizacije, strojeva i kamiona prestaje i emisija produkata sagorijevanja dizel goriva u zrak. Rudarska mehanizacija, strojevi i kamioni se koriste diskontinuirano, samo u toku dnevne smjene (u prosjeku 6 sati pet dana u sedmici). 

Kao produkt sagorijevanja dizel D-2 goriva nastaju oksidi dušika (NOx), čvrste čestice, ugljik (IV) oksid (CO2), ugljik (II) oksid (CO) i ugljikovodici (CxHy). Na bazi iskustvenih i literaturnih podataka, ističemo da su vrijednosti emisije produkata sagorijevanja u zrak relativno niske i na osnovu potrošnje energenata na predmetnoj lokaciji ne očekuje se da će negativno uticati na kvalitet zraka u okolini, odnosno ne očekuje se da će koncentracije navedenih polutanata u zraku prelaziti maksimalno dozvoljene vrijednosti za kvalitet zraka.
Kvalitet zraka u okolišu utvrđuje se na bazi graničnih vrijednosti kvaliteta zraka (GVZ) propisanih odredaba Pravilnika o načinu vršenja monitoringa kvaliteta zraka i definiranju vrsta zagađujućih vrsta zagađujućih materija, graničnih vrijednosti i drugih standarda kvaliteta zraka (”Službene novine Federacije BiH”, broj: 1/12 i 50/19). 
Granične vrijednosti za lebdeće čestice i taložni prah (sediment) za namjenska mjerenja prikazane su u narednoj tabeli.
Granične vrijednosti za lebdeće čestice i taložni prah 
	Polutant
	Vrijeme uzorkovanja
	Maksimalna dozvoljena koncentracija
	Visoka vrijednost 

	Lebdeće čestice

	PM10
	24 sata
	50 µg/m3
	75 µg/m3

	
	Kalendarska godina
	40 µg/m3
	

	Ukupne lebdeće čestice 
	24 sata
	250 µg/m3
	350 µg/m3

	
	Kalendarska godina
	90 µg/m3
	

	Talažni prah (sediment)

	Taložni prah
	30 (±2) dana
	200 mg/m2 dan
	350 mg/m2 dan


Kvalitet zraka u radnoj zoni utvrđuje se na bazi maksimalno dozvoljenih koncentracija (MDK) ukupne lebdeće i respirabilne prašine, koje se određuju prema JUS Z.BO.001, na bazi procenta agresivne komponente u prašini što podrazumijeva prisustvo slobodnog SiO2 u formi kvarca, tridimita ili kristobalita u respirabilnoj prašini. 

Maksimalne dozvoljene koncentracije ukupne i respirabilne mineralne i organske prašine u radnoj sredini izražene u mg/m3 date su u narednoj tabeli.

Maksimalne dozvoljene koncentracije ukupne i respirabilne mineralne i organske prašine u radnoj sredini

	R.B.
	Vrsta prašine
	Respirabilna (mg/m3)
	Ukupna prašina
(mg/m3)

	
	MDK za mineralnu prašinu izračunava se prema % SiO2 po algoritmima
	10 mg/m3
% resp. SiO2+3
	30 mg/m3
% resp. SiO2+2

	1.
	Prašina granita
	2
	6

	2.
	Prašina azbesta
	1
	3

	3.
	Prašina staklene i mineralne vune
	4
	12

	4.
	Prašina uglja bez SiO2
	3
	10

	5.
	Prašina silikata sa manje od 1% SiO2 (talk, olivin, liskun)
	4
	12

	6.
	Mineralna prašina sa manje od 1% SiO2 (glinica, korund, karborund, vapnenac, portland cement, barit, apatit, fosforit)
	5
	15

	7.
	Prašina plastičnih materijala (PVC, aminoplast, fenoplast)
	3
	10

	8.
	Prašina lana, svile, pamuka, konoplje
	1
	5

	9.
	Prašina biljnog i životinjskog porijekla bez SiO2 i toksičnih materijala
	3
	10


Mjerenja koncentracije lebdećih čestica i taložnog praha na lokalitetu kamenoloma ”Ribnica” su izvršena od strane Rudarski institut d.d. Tuzla, a rezultati su dati u Stručnim izvještajima za svaku godinu u periodu 2016. - 2020. godina. Rezultati izvršenih mjerenja su predstavljeni u narednoj tabeli.

Izmjerene vrijednosti koncentracija lebdeće prašine i taložnog praha
	Mjerno mjesto
	Koncentracija lebdeće prašine
	Taložni prah

mg/m2/dan

	
	Respirabilna prašina (mg/m3)
	Ukupna prašina 

(mg/m3)
	

	U krugu separacije
	4,25
	- 4,58
	13,75 
	 - 14,65
	101
	 - 345

	Na osnovnoj radnoj etaži
	2,47
	- 4,51
	12,11 
	 - 13,92
	180
	 - 250

	Na sjevernoj granici PK
	3,05
	- 3,58
	10,12
	 - 13,54 
	163  
	 - 275,5

	Na zapadnoj granici PK
	2,30
	- 4,22
	10,40
	 - 14,18 
	170,5
	 - 294,5

	Na južnoj granici PK 
	2,85
	- 4,35
	11,05
	 - 13,62 
	154
	 - 202,5

	Na istočnoj granici PK
	2,15
	- 4,62
	10,10
	 - 14,08
	131
	 - 170


Koncentracije lebdeće prašine i taložnog praha su mjerene na 6 mjernih mjesta na granicama kamenoloma, a izmjerene vrijednosti ne prelaze maksimalne granične vrijednosti propisane odredbama Pravilnika o načinu vršenja monitoringa kvaliteta zraka i definiranju vrsta zagađujućih materija, graničnih vrijednosti i drugih standarda kvaliteta zraka. Na osnovu ovih rezultata može se konstatovati da radne aktivnosti na kamenolomu ”Ribnica” ne utiču značajno na kvalitet zraka u okolini ovog kamenoloma.
Nastali taložni prah (sediment) je proizvod radnih aktivnosti na kamenolomu, kretanja kamiona i djelovanja vjetra. Izmjerene visoke vrijednosti taložnog praha su niže od granične vrijednosti (350 mg/m2 dan) propisane citiranim Pravilnikom. Registroovane ne vrijednosti taložnog praha se mogu smanjiti tako što će se redovno vršiti prskanje manipulativnih površina na manipulativnom prostoru kamenoloma umjerenom količinom vode.

Uticaj produkata sagorijevanja dizel goriva u rudarskoj mehanizaciji i kamionima na kvalitet zraka zavisi od ukupne dnevne potrošnje goriva i u direktnoj je funkciji vremena korištenja rudarske mehanizacije i kamiona. Sa zaustavljanjem rada rudarske mehanizacije i kamiona prestaje i emisija produkata sagorijevanja dizel goriva u zrak. Kao produkt sagorijevanja dizel goriva nastaju oksidi dušika (NOx), čvrste čestice, ugljik (IV) oksid (CO2), ugljik (II) oksid (CO) i ugljikovodici (CxHy) i druge štetne materije u tragovima. 
Rudarska mehanizacija i kamioni se koriste diskontinuirano i to samo u toku dnevne smjene. Na bazi rezultata dosadašnjih mjerenja i literaturnih podataka, ističemo da su vrijednosti emisije produkata sagorijevanja u motorima rudarske mehanizacije i kamiona relativno niske i na osnovu relativno male potrošnje dizel goriva na predmetnom kamenolomu “Ribnica“ ne očekuje se da će ove emisije značajnije negativno uticati na kvalitet ambijentalnog zraka, odnosno ne očekuje se da će koncentracije navedenih polutanata u zraku prelaziti maksimalno dozvoljene vrijednosti za kvalitet zraka. 
5.2. Ispuštanje otpadnih voda

Na prostoru kamenoloma “Ribnica“ nastaju: 

· onečišćene oborinske vode na platou gdje se vrši pretakanje goriva i gdje se parkira rudarska mehanizacija, koje mogu biti opterećene gorivom i uljem rasutim iz rudarske mehanizacije i kamiona, 

· oborinske vode sa eksploatacionih etaža i osnovne radne etaže koje su opterećene muljem i zbog toga mogu onečistiti vodotok Veliku Ribnicu ukoliko se ne vrši njihovo adekvatno prečišćavanje i odvođenje. 

Onečišćena oborinska voda predstavlja otpadnu vodu koja sadrži mehaničke nečistoće (pijesak, zemlja, prašina i sl.) i masnoće (nafta, ulja). Zbog toga ona može uticati na onečišćenje površinskih voda u Velikoj Ribnici ukoliko se ne obezbijedi njeno propisno zbrinjavanje (tretiranje) i provođenje mjera zaštite površinskih voda. Ove otpadne vode se moraju pročistiti prije ispuštanja u prirodni recipijent vodotok rječicu Veliku Ribnicu. 
U cilju utvrđivanja kvaliteta otpadnih voda i uticaja kamenoloma na površinske vode u vodotoku Velika Ribnica, operator vrši periodični monitoring kvalitativno-kvantitativnih karakteristika otpadnih voda koje se ispuštaju sa prostora kamenoloma “Ribnica“, prema planu monitoringa, angažovanjem ovlaštene laboratorije Instituta za hemijsko inženjerstvo d.o.o. Tuzla. Rezultati periodičnog monitoringa otpadnih voda prikazani su u narednoj tabeli.  
Rezultati ispitivanja otpadnih voda 
	Parametar
	Mjerna jedinica
	Granična vrijednost za površin-ske vode
	Rezultati mjerenja

	
	
	
	23.04.

2018.
	21.11.

2018.
	21.05.

2019.
	27.11.

2019.
	10.06.

2020.

	Temperatura
	°C
	30
	12,0
	14,0
	12,0
	19,0
	15,0

	Boja
	Pt/Co boje
	-
	bez
	bez
	bez
	bez
	bez

	Miris
	-
	-
	bez
	bez
	bez
	bez
	bez

	Rastvoreni kisik
	mgO2/l
	-
	9,8
	8,70
	9,0
	8,30
	8,10

	pH vrijednost
	pH jed.
	6,5-9,0
	7,15
	7,67
	7,52
	7,80
	7,96

	Elektroprovodljivost
	µS/cm
	-
	328
	415
	392
	325
	195

	Ukupne suspend.tvari
	mg/l
	35
	21,0
	16,0
	11,0
	24,0
	17,9

	KPK-Cr
	mgO2/l
	125
	35,5
	21,0
	19
	25
	32

	BPK5
	mgO2/l
	25
	7,6
	8,0
	6,2
	6,9
	7,3

	Amonijum jon (N-NH4+)
	mg/l
	10
	0,49
	0,30
	0,25
	0,19
	0,22

	Taložive materije 
	ml/l
	0,5
	0,02
	0,01
	0,01
	0,02
	0,01

	Ukupni azot (N)
	mg/l
	15
	7,10
	8,3
	11,4
	12,8
	10,6

	Hloridi Cl-
	mg/l
	300
	10,5
	12,0
	10,5
	9,0
	7,0

	Sulfati SO42-
	mg/l
	200
	11,0
	15,5
	12,8
	17,6
	14,2

	Ukupni fosfor, P
	mg/l
	2,0
	0,03
	0,07
	0,04
	0,07
	0,04

	Ukupna ulja i masti
	mg/l
	20
	0,05
	0,00
	0,00
	0,00
	0,00

	Toksikološki bioogled Daphnia magna St.
	%
	> 50%
	-
	-
	-
	-
	Nije toksičan

	Protok, Q
	m3/dan
	-
	9,0
	11,0
	13,0
	11,0
	14,0


Rezultati ispitivanja kvalitativnih i kvantitetivnih karakteristika otpadnih voda koje nastaju na prostoru kamenoloma “Ribnica“ pokazuju da svi izmjereni parametri zadovoljavaju granične vrijednosti emisije otpadnih voda koje se ispuštaju u prirodne recipijente (vodni okoliš) u skladu sa odredbama Uredbe o uvjetima ispuštanja otpadnih voda u okoliš i sisteme javne kanalizacije (“Službene novine FBiH“ broj: 26/20). Prema tome, na osnovu rezultata monitoringa otpadnih voda može se konstatovati da otpadne vode ispuštene sa prostora kamenoloma “Ribnica“ ne utiču značajnije na kvalitet vode rječice Velika Ribnica i živi svijet u ovom vodotoku. 
5.3. Produkcija i emisija buke

Buku na prostoru kamenoloma “Ribnica“ produkuje rudarska mehanizacija, bušenje minskih rupa, miniranje, obrušavanje rovnog kamena, te drobljenje i klasiranje kamenih agregata. Rad rudarske mehanizacije i radne aktivnosti na površinskom kopu “Ribnica“ su diskontinuirane i odvijaju se samo u dnevnoj smjeni i to u prosjeku 8 sati dnevno, šest dana u sedmici. 

Buka se rasprostire u prostoru po logaritamskoj zakonitosti i na nju utiču prirodne i vještačke prepreke. Kamenolom “Ribnica“ se nalazi u prirodnoj uvali okruženoj sa svih strana uzvišenjima obraslim šumskim rastinjem, što značajno sprečava i ublažava zvučnu energiju i emisiju buke u okolinu i njen uticaj na recipijente u okolini. 

Prema Zakonu o zaštiti od buke (“Službene novine FBiH“, br. 110/12), a u skladu sa prostorno-planskom dokumentacijom općine Banovići, predmetna lokacija se nalazi u zonu VI - industrijsko, skladišno, servisno i saobraćajno područje bez stanova. 
Uticaj buke na okoliš utvrđuje se na bazi najviših dozvoljenih vrijednosti propisanih odredbama Zakona o zaštiti od buke. Najviši dozvoljeni nivoi vanjske buke, prema citiranom Zakonu, za industrijsko, skladišno, servisno i saobraćajno područje bez stanova prikazani su u sljedećoj tabeli.
Tabela 12. Najviši dozvoljeni nivoi vanjske buke za industrijsko područje. 

	Zona 

VI
	Industrijsko, skladišno, servisno i saobraćajno područje bez stanova
	 Ekvivalentni nivo Leq
	Vršni nivoi 

	
	
	
	L10
	L1

	
	
	Dan
	Noć
	80
	85

	
	
	70
	70
	
	


U cilju utvrđivanja nivoa buke i njenog negativnog uticaja na okolinu, svake godine se realizuje periodični monitoring buke na tri mjerna mjesta na lokaciji kamenoloma ”Ribnica” prema Planu monitoringa, odnosno prema zahtjevima iz okolinske dozvole i prema odredbama Zakona o zaštiti od buke. Mjerenja buke je izvršio Rudarski institut d.d. Tuzla i kopije izvještaja o periodičnom monitoringu buke na prostoru kamenoloma “Ribnica“ date su u prilogu. 
Prema izvještajima, čije kopije su date u prilogu, mjerenja buke su vršena za vrijeme normalnog rada i izvođenja radnih aktivnosti na eksploataciji kamena (obrušavanje rovnog kamena sa eksploatacione etaže na osnovnu etažu, utovar kamena u kamione i rad rudarske mehanizacije) i drobljenja i klasiranja kamenih agregata na separaciji koja se nalazi na istočnom dijelu osnovne etaže. Treba naglasiti da se proizvodnja na kamenolomu “Ribnica“ odvija samo u dnevnoj i to diskontinuirano, ovisno o planu proizvodnje, zahtjevima tržišta, meteorološkim uvjetima i radne spremnosti tehnološke opreme.

Za mjerenje buke korišten je instrument fonometer tip CR: 161C, proizvođača CIRRUS, Velika Britanija, klasa tačnosti 1, sa kalibratorom CR: 515, CIRRUS, Velika Britanija.
Mjerenja buke su izvršena na 3 mjerna mjesta u trajanju od po 15 minuta na svakom mjernom mjestu u ljetnoj sezoni. Rezultati mjerenja buke su dati u narednoj tabeli.
Tabela 13. Rezultati mjerenja nivoa buke na kamenolomu “Ribnica“
	Datim mjerenja
	Izmjereni nivo buke
	MM-1: 20m od primarne drobilice

dB(A)
	MM-2: 50m od komandne prostorije

dB(A)
	MM-3: Na osnovnoj etaži PK “Ribnica“

dB(A)

	09.06.

2016.
	Leq
	79,81
	60,38
	52,04

	
	L1
	87,40
	71,90
	65,20

	10.07.

2017.
	Leq
	76,57
	54,12
	55,33

	
	L1
	75,00
	63,20
	59,10

	18.06.

2018.
	Leq
	70,73
	64,31
	54,14

	
	L1
	73,80
	67,60
	60,00

	01.07.

2019.
	Leq
	68,08
	60,41
	56,36

	
	L1
	82,10
	72,00
	66,70

	21.07.

2020.
	Leq
	66,10
	63,12
	65,59

	
	L1
	68,40
	72,80
	77,60


Dozvoljeni nivo buke prema Zakonu o zaštiti od buke, za industrijsko, skladišno, servisno i prometno područje bez stanova, kojem pripada i lokalitet kamenoloma “Ribnica“ prema prostorno-planskoj dokumentaciji općine Banovići i Tuzlanskog kantona, je: Leq = 70 dB(A) i L1 = 85 dB(A).

Na osnovu rezultata mjerenja nivoa buke, koja nastaje radom na prostoru kamenoloma ”Ribnica”, može se konstatovati da buka ne utiče prekomjerno (značajnije) na okolinu, jer izmjerene vrijednosti ne prelaze granične vrijednosti definisane odredbama Zakona o zaštiti od buke i u svim mjerenjima su niže od graničnih vrijednosti.
Smanjivanje intenziteta buke postiže se redovnim tekućim održavanjem rudarske mehanizacije i kamenolomskih postrojenja, redovnim podmazivanjem rotirajućih mehanizama, pritezanjem olimljenja i remenja itd., što je obaveza prema važećoj okolinskoj dozvoli.
6.Aktivnosti i mjere za zaštitu zraka, tla, voda, biljnog i životinjskog svijeta
Sprečavanje ili smanjivanje emisija i uticaja predmetnog kamenoloma ”Ribnica” na okoliš u principu se postiže primjenom sljedećih mjera:

· uvažavanjem okolinskih propisa i zahtjeva pri projektovanju i otvaranju predmetnog kamenoloma, te eksploataciji i preradi kamena, kao i prilikom eventualnog prestanka rada i zatvaranja kamenoloma,

· sprečavanjem i ublažavanjem emisija štetnih materija u zrak,

· dodatnom obradom i pročišćavanjem otpadnih voda od pranja teške mehanizacije i kamiona i zauljenih oborinskih voda, kao i zbrinjavanjem sanitarno-fekalnih otpadnih voda,

· kontrolisanim sakupljanjem i odvođenjem oborinskih voda sa prostora eksploatacionog polja, što uključuje odmuljivanje ovih voda prije ispuštanja u površinske vode,

· pravilnom i propisnom manipulacijom sa sirovinama, koje će se koristiti na kamenolomu (dizel gorivo, motorna ulja, privredni eksploziv itd.),

· sprečavanjem ili smanjivanjem produkcije otpada, propisnim sakupljanjem, reciklažom korisnog otpada i zbrinjavanjem nekorisnog otpadnog materijala,

· sprečavanjem i ublažavanjem produkcije i emisije buke u okoliš,

· edukacijom zaposlenika o mjerama zaštite okoliša pri površinskoj eksploataciji i preradi mineralnih sirovina, 

· vršenjem okolišnog i tehnološkog monitoringa, 

· primjenom drugih tehničko-tehnoloških, ekonomskih i organizacionih mjera, koje su u funkciji zaštite okoliša.

6.1. Mjere za sprečavanje i smanjivanje emisije polutanata u zrak 

       i zaštite zraka od zagađivanja
Svaki izvor emisije u zrak mora ispunjavati sljedeće uvjete:
· da se emisije zagađujućih materija (polutanata) ograniče i smanje na najmanju moguću mjeru, 

· da granične vrijednosti emisije ne mogu biti prekoračene i 

· da emisije ne smiju uticati na kvalitet zraka u okolišu iznad propisanih normi.

Ranije je navedeno da intenzitet emisija polutanata u zrak, koje se javljaju u procesu eksploatacije i prerade kamena, nije visok i neće značajnije utjecati na kvalitet zraka u okolini. I pored toga, operator je dužan predvidjeti i dosljedno provoditi sve raspoložive mjere za smanjivanje emisija u zrak:
        -   način i dubinu bušenja minskih bušotina, 

· način miniranja i količinu eksploziva, 

· način obrušavanja rovne sirovine i jalovine,  

· usitnjavanje (miniranje) vangabaritnih blokova,

· utovar i transport materijala,

· drobljenje i klasiranje mineralnih sirovina,

· deponovanje frakcija, posebno frakcije 0-4 mm,

· održavanje internih saobraćajnica, 

· sagorijevanje goriva u rudarskoj mehanizaciji i vozilima i sl.

Smanjivanje emisije produkata sagorijevanja dizel goriva u mobilnoj rudarskoj mehanizaciji i kamionima postiže se redovnim servisiranjem i održavanjem motora, kao i nabavkom standardizovanog (kvalitetnog) dizel goriva. Pri svakoj pojavi zatamnjenog dima (čađi), potrebno je otklonuti uzroke lošeg sagorijevanja goriva. 

U cilju smanjivanja emisije plinovitih produkata eksplozivnog razlaganja eksploziva, potrebno je izbjegavati masovna miniranja i koristiti standardizovane eksplozive. 

Pri eksploataciji i proizvodnji kamenih agregata (rovnog kamena) potrebno je preduzimati mjere za smanjivanje emisija mineralne prašine u zrak u svim tehnološkim operacijama. Sve tehnološke operacije treba izvoditi sa maksimalnom pažnjom, na način kojim se smanjuje intenzitet emisije prašine, sukladno projektnim rješenjima i mjerama. 
Efikasan i ekonomičan postupak otprašivanja pri drobljenju i klasiranju kamenih agregata jeste tehnički sistem za vlaženje materijala, čime se sprečava ili značajno ublažuje nastajanje prašine na presipnim mjestima i drobiličnim postrojenjima. Ovaj postupak je predviđen Glavnim rudarskim projektom – Tehnički projekat primarne prerade dijabaza urađenom od strane “Geoprojekt“ d.o.o. Tuzla, aprila 2005. godine i izveden na kamenolomskom postrojenju površinskog kopa “Ribnica“. 
Za svako presipno mjesto predviđena je posebna hidroinstalacija za vlaženje materijala. Navedeni tehnički sistem za otprašivanje postupkom vlaženja materijala treba tretirati kao sastavni dio tehničko-tehnološkog sistema za drobljenje i klasiranje materijala. U procesu eksploatacije kamenolomskog postrojenja neophodno je pridržavati se sljedećih uslova:

· redovno održavati hermetičnost spojeva hidroinstalacija,

· redovno održavati protočnost vode u hidroinstalacijama,

· samouključivanje instalacija za vlaženje i intenzitet vlaženja materijala regulisati ručno na odgovarajućim ventilima.

Sve manipulativne površine i deponovani materijal treba prskati umjerenom količinom vode za vrijeme sunčanog, suhog i vjetrovitog vremena s ciljem smanjivanja emisija prašine u zrak. Jedna od efikasnih mjera sprečavanja disperzije prašine u okoliš jeste ograničenje brzine mehanizaciji i kamionim u zoni kamenoloma na maksimalno 5 km, te zadržavanje drvenastog rastinja oko platoa kamenoloma koje predstavlja efikasan „filter“ za odstranjivanje prašine i plinovitih polutanata iz onečišćenog zraka. 
Prirodne barijere poput uzvišenja terena oko eksploatacionog polja kamenoloma i prisutno drvenasto rastinje povoljno utječu na sprečavanje disperzije prašine u okoliš pa se emitovana prašina taloži bliže izvoru, odnosno radnoj zoni kamenoloma i njegovoj neposrednoj okolini.

Efikasnije mjere za smanjenje emisije i disperzije prašine sa prostora kamenoloma su opremljenost bušaće garniture ciklonskim skupljačem prašine čime se spriječava njeno emitovanje u okolinu u toku bušenja minskih bušotina, te umjereno kvašenje transportnih i manipulativnih površina u cilju spriječavanja razvijanja prašine. 

U cilju sprečavanja razvijanja i disperzije prašine prilikom utovara, transporta I istovara materijala na području osnovne radne etaže po potrebi treba vršiti prskanje materijala i manipulativnih prostora umjerenom količinom vode u sušnom i sunčanom periodu.

Mjerenjem lebdećih čestica i sedimenta u okviru okolinskog monitoringa izvršena je i provjera navedene konstatacije, a izmjerene vrijednosti ne prelaze granične vrijednosti propisanu Pravilnikom o načinu vršenja monitoringa kvaliteta zraka i definiranju vrsta zagađujućih materija, graničnih vrijednosti i drugih standarda kvaliteta zraka (”Službene novine FBiH” broj: 1/12).
6.2. Aktivnosti i mjere za sprečavanje i minimiziranje negativnog uticaja na vode
Koncept prečišćavanja otpadnih voda riješen je na sljedeći način:
· Sanitarno-fekalne otpadne vode se ne prečišćavaju, nego se sakupljaju u sabirne tankove, čiji sadržaj treba prazniti u najbližu javnu kanalizaciju ili uređaj za prečišćavanje komunalnih otpadnih voda.

· Zauljene otpadne vode sa dijelom oborinskih otpadnih voda se tretiraju u objektu – taložniku/separatoru, koji je izveden u armiranom betonu kao trokomorna građevina zapremine 1,8 m3. Prelivne vode se odvode u recipijent rijeku Veliku Ribnicu.

· Oborinske otpadne vode sa prostora eksploatacionog polja se pri intenzivnijim padavinama sakupljaju u formiranoj kaseti velike površine, smještenoj na prostoru ulazno-izlazne zone kamenoloma, gdje se vrši njeno izbistravanje – taloženje suspendiranih materija. 
Idejnim rješenjem vodoprivredne problematike na kamenolomu “Ribnica“ dato je rješenje regulacije desne obale korita rijeke Velka Ribnica. Lijeva obala je u strmom prirodno formiranom zasjeku. Projektnim rješenjem je na osnovu hidroloških proračuna urađen hidraulički proračun, dimenzionisanje i usvajanje normalnog profila u odnosu na velike vode ranga javljanja 1/100 godina. Na osnovu ovih rješenja izvedena je regulacija desne obale rijeke Velika Ribnica u dužini od oko 200 m. Primjenom ovog rješenja zaštićen je radni plato od uticaja velikih voda rijeke Velika Ribnica.
6.3. Aktivnosti i mjere za sprječavanje i minimiziranje nastanka otpada i zaštite tla
Operator je dužan provoditi sljedeće mjere i aktivnosti za sprečavanje i minimiziranje onečišćenja zemljišta i negativnog uticaja na zemljište:

· kontrolisano sakupljanje i skladištenje otpadnih ulja u limenu burad koja se drže u namjenskom skladištu u sastavu pomoćnih objekata, te isporuka ovlaštenim operatorima za njihovo zbrinjavanje,

· sakupljanje opasnog otpada (starih filtera za ulje, akumulatora i sl.) u namjenske posude koje se drže u skladištu sa otpadnim uljima, te isporuka ovlaštenim operatorima za njihovo zbrinjavanje,

· sakupljanje miješanog komunalnog otpada u namjenski kontejner i njegovo redovno odvoženje na komunalnu deponiju angažovanjem preduzeća JP Komunalno d.o.o. Banovići,

· redovno kvalitetno održavanje radne mehanizacije, strojeva i kamiona u cilju sprečavanja nekontrolisanog curenja goriva i maziva, a eventualno rasuto gorivo i ulje odmah pokupiti korištenjem frakcije 0-4 mm, pijeska ili sličnog materijala i propisno zbrinuti kao opasni otpad,

· redovna kontrola od strane rukovodioca kamenoloma “Ribnica“.

U cilju zaštite zemljišta i površinskih voda potrebno je preduzeti efikasne mjere za sprečavanje rasipanja goriva i ulja iz rudarske mehanizacije i kamiona. Sva mehanizacija i vozila se moraju redovno i kvalitetno održavati u cilju sprečavanja nekontrolisanog curenja goriva i maziva.

Ostali otpaci (uljni i zračni filteri, akumulatori, auto gume, metali i miješani komunalni otpad), koji se mogu očekivati u malim količinama zbrinjavaju se u skladu sa propisima o upravljanju otpadom. 

Opasni otpad (uljni filteri, akumulatori i otpadno ulje) mora se tretirati u skladu sa propisima koji regulišu opasni otpad, što podrazumijeva da se mora s posebnom pažnjom sakupljati i skladištiti u namjenskim spremnicima i zatvorenim prostorima koji onemogućavaju nekontrolisano rasipanje ovog otpada po okolini. Opasni otpad se isporučuje ovlaštenom operateru, firmi “Kemokop” d.o.o. Tuzla, radi daljeg zbrinjavanja o čemu se mora voditi evidencija koja se mora čuvati najmanje pet godina.

6.4. Aktivnosti i mjere za sprječavanje i minimiziranje nastanka buke
U cilju zaštite stanovništva i okoline od dejstva buke, potrebno je preduzeti i redovno provoditi sljedeće mjere:

· miniranja izvoditi isključivo u periodima sa kojima će biti upoznato stanovništvo, tako da isto očekuje zvučne efekte detonacije, isključivo tokom dana kada je ometajući karakter buke znatno niži,

· mehanizovanu opremu obavezno održavati na nivou koji isključuje pojavu nepotrebnih izvora buke (vibrirajući limovi, oštećenja uzglobljenja, dotrajali ležajevi i dr.),

· redovno provoditi monitoring i mjerenje buke prema planu monitoringa i u slučajevima povećanih vrijednosti buke potrebno je odrediti dodatne mjere zaštite,

· zaposlenicima na prostoru kamenoloma obezbijediti korištenje zaštitne opreme pri radu (ušne školjke i antifoni),

· osigurati zaštitni pojas prema najbližim stambenim objektima i sl.
6.5. Aktivnosti i mjere za sprječavanje i minimiziranje negativnog uticaja na biljni i životinjski svijet
· visoko rastinje i drugu vegetaciju na prostoru površinskog kopa i objekta za preradu kamena čuvati maksimalno u što dužem periodu, uništavanje drveća i druge vegetacije vršiti samo onda kada je neophodno, 

· na rubnim prostorima eksploatacijskog polja poduzimaju se mjere zaštite stabala od izvaljivanja u toku eksploatacije kamena dolomita.

· zabranjeno je bacanje smeća i ispuštanje tekućeg otpada, nafte i naftnih derivata na susjedno šumsko zemljište,
· investitor treba osigurati da se uticaj na životinjski svijet ne proširi izvan eksploatacijskog polja, a što će postići strogim pridržavanjem mjera zaštite zraka i zaštite od buke, te ograničenim kretanjem uposlenih, samo unutar površine eksploatacijskog polja.
7.Sistem monitoringa
Shodno odredbama Zakona o zaštiti okoliša i drugim važećim okolinskim propisima, potrebno je osigurati provođenje okolinskog i tehnološkog monitoringa pri eksploataciji i preradi dolerite-dijabaza na lokalitetu "Ribnica" u cilju kontrole i ublažavanja negativnih uticaja na okoliš. Monitoringom treba obuhvatiti redovno vizuelno praćenje svih aktivnosti koje mogu negativno utjecati na okoliš, a u cilju sprečavanja i što većeg ublažavanja uticaja na sve komponente okoliša. Isto tako, potrebno je obezbijediti povremeni, periodični monitoring sredstava rada i određenih okolinskih pokazatelja (imisija prašine, kvalitet ispuštene vode iz separatora, nivo buke). 

7.1. Monitoring imisije prašine 
- potrebno je provoditi jedanput godišnje kroz mjerenje ukupnih lebdećih čestica i LČ10 na tri mjerna mjesta i sedimenta na četiri mjerna mjesta u okolini eksploatacionog polja angažovanjem ovlaštene laboratorije, sukladno odredbama Pravilnika o načinu vršenja monitoringa kvaliteta zraka i definiranju vrsta zagađujućih vrsta zagađujućih materija, graničnih vrijednosti i drugih standarda kvaliteta zraka
načinu vršenja monitoringa kvaliteta zraka i definiranju vrsta zagađujućih vrsta zagađujućih materija, graničnih vrijednosti i drugih standarda kvaliteta zraka (”Službene novine Federacije BiH”, broj: 1/12) i to u najsuhljem periodu godine (npr. juni, juli ili august). U slučaju odstupanja i prekoračenja graničnih vrijednosti potrebno je preduzeti korektivne mjere i mjere za ublažavanje emisije mineralne prašine u cilju smanjivanja koncentracija ispod propisanih graničnih vrijednosti.
7.2. Monitoring emisije u vode 
obuhvata kontrolu funkcionisanja separatora, koji treba redovno održavati u funkcionalnom stanju. Povremeno je potrebno izvršiti čišćenje i uklanjanje nataloženih materijala i izdvojenog ulja (1-2 puta godišnje). Ispitivanje kvaliteta ispuštene vode iz separatora treba vršiti najmanje dva puta godišnje angažovanjem ovlaštene laboratorije, a ispitivanjem treba obuhvatiti obavezno sljedeće parametre: temperatura, vrijednost pH, alkalitet, električna provodljivost, isparni ostatak, gubitak žarenjem, ukupne suspendovane tvari, KPK, BPK-5 i ukupna ulja i masti.

7.3. Monitoring buke 
treba provoditi, ako nema pritužbi građana, jednom svake 3 godine pri radnim uvjetima eksploatacije i prerade kamena, angažovanjem ovlaštene laboratorije, prema odredbama Zakona o zaštiti od buke. Buku treba mjeriti na graničnom prostoru površinskog kopa sa okolinom. 
U slučaju odstupanja i prekoračenja graničnih vrijednosti potrebno je preduzeti korektivne mjere, odnosno mjere za ublažavanje intenziteta buke u cilju smanjivanja nivoa buke ispod graničnih vrijednosti.
Monitoring vrši za to osposobljena institucija. Operator je dužan bez odlaganja prijaviti svaku vanrednu situaciju koja značajno utječe na okoliš. 
8. Izvještavanje o monitoringu
- Investitor je dužan izvještavati  Federalno ministarstvo okoliša i turizma o prikupljenim podacima na način kako je to propisano odredbom člana 8. Pravilnika o registrima postrojenja i zagađivanjima („Sl. novine Federacije BiH“, broj: 82/07);

- izvještaji trebaju biti poslani najkasnije do 30.06. tekuće godine za prethodnu godinu izvještavanja,

- Operater je dužan redovito izvještavati ovo ministarstvo o rezultatima monitoringa,

- Bez odlaganja prijaviti svaku izvanrednu situaciju koja bi mogla negativno utjecati na okoliš.

9. Period važenja dozvole
Okolišna dozvola se daje na period od 5 (pet) godina od dana uručenja rješenja.

O b r a z l o ž e nj e
Operator „Plantrans Dijabaz“d.o.o., Banovići, obratio se ovom ministarstvu, dana 28. 10. 2020. godine sa zahtjevom zaizdavanje  okolišne dozvole  III put za eksploataciju industrijske mineralne sirovine dolerit-dijabaza u općini Banovići, čije je eksploatacijsko polje  površine  P= 44 ha.
      Zahtjev je pripremljen u skladu sa članom 18. Zakona i izmjenama i dopunama zakona o zaštiti okoliša (Sl. novine Federacije BiH br. 38/09), a pripremila  ga konsultantska kuća OIKOS d.d. Zenica.

Dopisom broj UPI-05/2-23-11-127-1/20 od 26. 01. 2020. godine od Federalne uprave za inspekcijske poslove zatraženi su podaci o izvršenom inspekcijskom nadzoru.
U skladu sa članom 36. i 37. Zakona o zaštiti okoliša (Službene novine Federacije BiH, broj: 33/03) ovo Ministarstvo je dokumentaciju, radi davanja  primjedbi i sugestija, postavilo na javni uvid na web stranicu ministarstva www.fmoit.gov.ba. dana 28.01. 2021.god. Dopisi za dostavljanje mišljenja su dostavljeni općini Banovići i nadležnom kantonalnom ministarsvu u Tuzli, i nije bilo primjedbi ni od jedne zainteresirane strane.

Kako je ovo ministarstvo utvrdilo da predloženo postrojenje neće prouzrokovati nove negativne utjecaje na okoliš ako se pridržava određenih mjera za zaštitu okoliša, te je temeljem članka 71. Zakona o zaštiti okoliša odlučeno kao u dispozitivu ovog rješenja.

Ovo rješenje je konačno i protiv njega nije dopuštena žalba.

Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja.

U skladu s Zakonom o izmjenama i dopunama federalnim upravnim taksama i tarifi federalnih upravnih taksi (Službene novine Federacije BiH”, broj 43/13) tarifni broj 57, točka 4. podnositelj zahtjeva je uplatio 250,00 KM na budžetski račun UNION BANKE d.d. Sarajevo.


            M I N I S T R I C A








             Dr. Edita Đapo
Dostaviti:

· PLANTRANS DIJABAZ d.o.o. Banovići

